
    一張相片　　　陳淑伶9507

　　最近整理物件的時，順續加相片拾拾咧，發現一張我合阿兄的合照，是亦未讀幼稚園翕的，在以前滯的厝內。（自翕的彼工起，相片我攏扎在身軀）我的記知無好，為什麼翕相？我嘛毋知，應該是囝仔人什物攏好。
　　彼時陣，若是抵著人，我會問：你（妳）卜看我細漢時陣的相片無？（順續予臆看，我是叨一個？），有人臆著亦有人臆毋著，逐家攏毋相信相片內的人是我，（因為“鴨咪仔變天鵝＂），顛倒問我：是毋是有去整容？我講：有錢嘛未去變面。
　　細漢的我，脝乳脝乳、目睭細細蕊無重紃，其實，我有一部份遺傳著爸爸，爸爸目睭毋知啥物時陣變重紃復大蕊（囝仔看著攏會驚到哭），抑我只是變重紃而已。
　　相片記錄著細漢時的情境，單純、樸實、人情味、、、。真濟事誌是未復倒返來，只有好好把握今也日的我，認真做家己。
　　　
